Agong Terima Menghadap Menteri Pertahanan
Bernama
3 Jun, 2013

KUALA LUMPUR, 3 Jun (Bernama) -- Yang di-Pertuan Agong Tuanku Abdul Halim Mu'adzam
Shah yang juga Pemerintah Tertinggi Angkatan Tentera Malaysia berkenan menerima
menghadap Menteri Pertahanan Datuk Seri Hishammuddin Tun Hussein di Istana Negara, di
sini Isnin.

Turut berangkat hadir Raja Permaisuri Agong Tuanku Hajah Haminah.

Menteri Pertahanan tiba pada pukul 4.45 petang disertai isterinya, Datin Seri Tengku
Marsila Tengku Abdullah.

Pertemuan pada pukul 5 petang itu, turut disertai pegawai-pegawai tertinggi Angkatan
Tentera Malaysia (ATM) termasuk Panglima ATM Jen Tan Sri Zulkifeli Mohd Zin.

Hishammuddin mengangkat sumpah sebagai Menteri Pertahanan pada 16 Mei lepas.

Ketua Setiausaha Kementerian Pertahanan, Datuk Seri Dr Ismail Ahmad turut hadir pada
pertemuan 50 minit itu.

